
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2019 թ. N ____-Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 934-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 468-րդ հոդվածի 1-ին մասը, «Նորմատիվ իրավական ակտերի մասին» օրենքի 36-րդ և 37-րդ հոդվածները` Հայաստանի Հանրապետության կառավարությունը ո ր ո շ ու մ է.
1. Ուժը կորցրած ճանաչել Հայաստանի Հանրապետության կառավարության 2013 թվականի օգոստոսի 29-ի «Վարձակալությամբ անշարժ գույք տրամադրելու մասին» N 934-Ա որոշումը:
2.  Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, «Ֆորեստ պարկ» սահմանափակ պատասխանատվությամբ ընկերության հետ կնքել 24.10.2013թ. կնքված ոչ բնակելի տարածքի վարձակալության N 37/013 պայմանագիրը լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների դադարեցման ծախսերը ենթակա են իրականացման «Ֆորեստ պարկ» սահմանափակ պատասխանատվությամբ ընկերության միջոցների հաշվին:
Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի օգոստոսի 29-ի N 934-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ

Համաձայն ՀՀ կառավարության 29.08.2013թ. թիվ 934-Ա որոշման՝ Պետական գույքի կառավարման կոմիտեի տնօրինության Հայաստանի Հանրապետության Տավուշի մարզի Դիլիջան քաղաքի Մյասնիկյան 4 հասցեում գտնվող 1950.30 քառ. մետր մակերեսով ոչ բնակելի տարածքը և դրա զբաղեցրած, օգտագործման ու սպասարկման համար հատկացված 5.88 հա հողամասը 50 տարի ժամկետով, 270000 ՀՀ դրամ ամսական վարձավճարով տուրիզմի զարգացման նպատակով վարձակալությամբ է տրամադրվել «Ֆորեստ պարկ» սահմանափակ պատասխանատվությամբ ընկերությանը: 
 
Հաշվի առնելով, որ ընկերության կողմից նախատեսված կրթական, գիտական, առողջապահական, սոցիալական, ուսանողական ծրագրերի իրականացումը ենթադրում էր լրացուցիչ խոշոր ներդրումներ՝ կապված շենքային պայմանների բարելավման հետ, «Ֆորեստ պարկ» սահմանափակ պատասխանատվությամբ ընկերությունն իր 23.04.2019թ. գրությամբ դիմել է Պետական գույքի կառավարման կոմիտե` ՀՀ կառավարության վերը նշված որոշման համաձայն Պետական գույքի կառավարման կոմիտեի և «Ֆորեստ պարկ» սահմանափակ պատասխանատվությամբ ընկերության միջև 2013 թվականի հոկտեմբերի 24-ին կնքված ոչ բնակելի տարածքի վարձակալության N 37/013 պայմանագիրը լուծելու խնդրանքով: 
Ելնելով վերոգրյալից՝ Պետական գույքի կառավարման կոմիտեն մշակել է «Հայաստանի Հանրապետության կառավարության 2013 թվականի օգոստոսի 29-ի N 934-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը, որի ընդունման դեպքում կազմակերպության հետ սահմանված կարգով կկնքվի 24.10.2013թ. կնքված N 37/013 ոչ բնակելի տարածքի վարձակալության պայմանագիրը լուծելու մասին համաձայնագիր:
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Հայաստանի Հանրապետության կառավարության 2013 թվականի օգոստոսի 29-ի N 934-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Հայաստանի Հանրապետության կառավարության 2013 թվականի օգոստոսի 29-ի N 934-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման դեպքում նախատեսվում է պետական բյուջեի եկամուտների նվազեցում:
ՏԵՂԵԿԱՆՔ
«Հայաստանի Հանրապետության կառավարության 2013 թվականի օգոստոսի 29-ի N 934-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ
«Հայաստանի Հանրապետության կառավարության 2013 թվականի օգոստոսի 29-ի N 934-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:

